
2026جولائی11اوننگ گوجری  نيوز  بوليٹن  
************************ 

 يوه  آکاشوانی  جموں  ہے  طارق  ابرار تے نصرت  تيں  خبر  سُنو۔
******************** 

HEADLINES 
۔  جموں کشمير  حکومت  نے  رابطہ  سڑکاں  نانہہ  بہتر  بنان  واسطے  کلوچک،  پرمنڈل  سڑک  ور   ١

نواں  پلاُں  غی  تعمير  غی  منظوری  دے  دتی  ہے۔  5لکه  روپياں  غی  لاگت  تيں 82کروڑ 29تقريباً   
۔ليفٹينٹ  گورنر  منوج  سنہا  نے  بهارت  درشن  غے  تحت  جموں  کشمير  غا  دورا  ور   آيا،  آئی  آئی  ٢
اں  غا  تربيتی  وفد  تيں  مُلاقات  کرتا واں  ڈيجيٹل  دور  مانہہ  ديانت  داری  تے  معتبر   ايس  افسر 

 معلومات  غی  ترسيل  ور  زور  دتو۔ 
۔  اننت  ناگ  پوليس  نے  پہلگام  گا  ننوان  بنُيادی  کيمپ  مانہہ  چہره  غی  شناخت  بارے  نظام  غے   ٣

ذريعے  الرٹ  تيں  بعد  ايک  مبينہ دہشت  گرداں واسطے   زمينی  سطح  ور  کم  کرن آلا  نانہہ  گرفتار   
 کرليو  ہے۔

۔  ادهمپور  ،  جموں  خطہ مانہہ  چهتاں  ور  سولر  توانائی  غا  نظام  نانہہ  اپنا  غا  معاملہ  مانہہ ،   ۴
 دوجو  بہترين  ضلع  بن غے  ابُهريو  ہے۔

شمير  غا  کئی  علاقاں  مانہہ  وسيع  پيمانہ   ور  بارش  ہون   ۔محکمہ  موسميات  نے  اج  تيں  جموں  ک۵
 غی  پيشن  گوئی  کی  ہے۔

******************* 
PURMANDAL  BRIDGES 

لکه  روپياں  غی  تخمينہ  لاگت  نال   82کروڑ     29جمون کشمير  سرکار  نے  کالوچک  پرمنڈی  سڑک  ور 
پری  سٹريسڈ  کنکريٹ  پلاُں  غی  تعمير  نانہہ  منظوری  دتی  ہے  يوه  منصوبو  خطہ  مانہہ  رابطہ  تے   5
عوامی  بُنيادی  ڈهانچہ  نانہہ  مضبوط  بنان  آلے پاسے  اک  اہم  قدم  ہے۔ نائيب  وزير  اعلی  سريندر    

و  کيو  چودهری  نے  کہيو جے  وزير  اعلی  عمر  عبدالله  غی  قيادت  مانہہ  لوکاں  گو  ديرينہ  مطالبو  پور
گيو  ہے۔نواں  پلاُں  سنگ  سڑک  رابطاں نانہہ  بہتر  بنان  ، بغير  رُکاوٹ  غے  آمدرفت  غی  سہولت  تے   
شہرياں  واسطے  رسائی  نانہہ  بدهان  غے  نال  نال  علاقہ  مانہہ  سماجی  تے  اقتصادی  ترقی  نانہہ    

 باہدو  لبهن  غی  توقع  ہے۔
*********************** 
IIS  GROUP-B  LG 

تربيت  يافتہ  افسراں  گا  وفد  نے  بهارت  درشن  غے  تحت   16بيچ  غا  انڈين  انفارميشن  سروس  2023
جمون کشمير  گا  دوره  غے  دوران  لوک  بهون  مانہہ  ليفٹينٹ  گورنر  منوج  سنہا  سنگ  مُلاقات  کی    

نفارميشن  بيورو  سرينگر  گا  ڈائريکٹر   قاضی  سلمان  وی  ۔ان  تربيت  يافتہ  افسراں  غے  ہمراه  پريس  ا
تها۔  ايل  جی  موصوف  نے  ا پنی  نيک  خواہشات  گو  اظہار  کيو۔  تے  نوجوان  افسراں  ور  زور  دتو    

جے  وے  حساسيت،  ديانت  داری  تے  لگن غے  نال  خدمات  انجام ديں  ۔انُہاں  نے  ڈيجيٹل  دور  مانہہ   
قابل  اعتباد  معلومات  تے  انُ  غی  ويلے  سر  ترسيل  غی  اہميت  نانہہ  وی  اجُاگر  کيو۔  تربيت  يافتہ   

 افسراں نے  جموں کشمير  گا  بکه  بکه  حصاں گا  دوره  بارے  اپنا  تجربات  سانجہ  کيا۔ 
********************* 

OGW  ARRESTED 
وران  حفاظتی  دستاں  نانہہ  ايک  بڑی  کاميابی  ملی ہے۔   اج   جاری  شری  امرناته  جی  ياترا  غے  د

اننت  ناگ  پوليس  نے  پہلگام  غا  ننوان  بنُيادی  کيمپ  غا  ايکس  رے  پوائنٹ  ور  چہره  غی  شناخت   
کرن  آلا  نظام   غی  جانب  تيں  موصول  ہون  آلی  فوری  الرٹ  تيں  بعد  ايک  مبينہ طور  ور  دہشت  

گرداں  واسطے  زمينی  سطح  ور کم  کرن  آلا  نانہہ  حراست  مانہہ  ليو  ہے۔  پوليس  نے  الرٹ  ملتا  ہی  
فوری  کاروائی  کرتا  واں  مشتبہ  شخص  نانہہ  روک  غے  اسُ  غی  شناخت  غی  جانچ  کی  ،  جس    

نی  کاروائی  تے  تفصيلی  تحقيقات  دوران  اسُ  غی  تصديق  ہوئی۔بعد  مانہہ  ملزم  نانہہ  مزيد  قانو
 واسطے  حراست  مانہہ  ليو  گيو۔ 

******************** 



SDM  SATISH  FELICIATATED 
فوج  گا  سربراه  جنرل  دهيرج  سنگه  نے  سندربنی  برگيڈ  مانہہ  ايس  ڈی  ايم  کهوڑ  ستيش  شرما   

نانہہ  آپريشن  سندور  غے  دوران  ان  غی  مثالی  قيادت  واسطے  مبارک  باد  پيش  کی ۔ان  غی  نگرانی  
ہزار  تيں  متا  شہرياں  نانہہ  بالکل  صيح   73سرحدی  گراياں  تيں  53مانہہ  قبضہ  لکير  غے  کول  واقع  
ہزار  لوکاں  نانہہ  ريليف  کيمپاں  مانہہ  پناه  دتی  گئی  تهی۔    17سلامت  کڈه  ليو  گيو  جد  کہ  تقريباً   

ديد  گولہ  باری  تے  سڑک  بند  ہون  غے  باوجود   ستيش  شرما  زمينی  سطح  ور   ره  غے  آرمی   ش
يونٹاں تے  فيلڈ  ٹيماں  غے  نال  بچائو  تے  راحت  غی  کوششاں مانہہ  جٹيا  رہيا۔انُ  گا  ويلے  سر  کيا   

جاناں  نانہہ  بچان  گو  سہرو  دتو  جے  تے  سب  ڈويزن    80گيا  اقدامات  غی  وجہ  نال  انُہاں  نانہہ 
 کهوڑ  مانہہ  شہری  ہلاکتاں  غی  تعداد  صفر  رہی۔ 

******************* 
PROG  ANN 

بجے،  ملالہ    12نانہہ  تہاڑی  غا        2026جولائی   12آکاشوانی  جموں  غو  علاقائی  خبراں  آلو  شعبو 
مبنی  ايک  خصوصی  پروگرام  نشر  کرے  غو۔اس  پروگرام    منٹاں  ور  25غا  موقع  ور  2026بارے  تہاڑا

غو  موضوع  وے  غو،  ملالہ  تہاڑا  غی  اہميت۔  اس  خصوصی  پروگرام  مانہہ  مارا  مہمان  ويں  گا  ،    
سنئير وکيل  ابهينو  شرما ،  جہيڑا  اس  موضوع  ور  اپنی  قيمتی  رائے   سامعين  سنگ  سانجہ  کريں  گا۔ 

تے  اس  پروگرام  غی  ميزبانی  کريں  گا  مارا  انکر  جگموہن  شرما۔پيش  ہے  پروگرام  غی  ايک    
 جهلک۔۔۔۔۔۔۔ 

******************** 
UDH  SURYA  GHAR 

چهتاں  ور  شمسی  توانائی  نانہہ  اپنان  واسطے  پی  ايم  سوريا  گهر  مفت  بجلی  يوجنا  غے  تحت    
مانہہ  بہترين کارکردگی  پيش  کرن آلا  دوجا  ضلع  گا  طور  ور  ابُهر  غے   باندهے  ادهمپور  جموں  خطہ  

  ً چهتاں   31سو  1ہزار 1آيو  ہے۔مہارا  ضلع  نمائنده  نے  خبر  دتی  ہے  جے  ضلع  ادهمپور  مانہہ  تقريبا
درخاستاں  گو  اندراج  ہوو  ہے۔  ڈپٹی    84سو 4ہزار  3ور  سولر  سسٹم  نصب  کيا  گيا  ہيں  جد  کہ 

کمشنر  منگا  شرپا  غی  قيادت  مانہہ  ضلع  انتظاميہ  نے  رُکاوٹاں  نانہہ  دور  کرن  واسطے  پی  ڈی  ڈی 
، جے  کے  پی  ڈی  سی  ايل  تے  فہرست  مانہہ  شامل  دُکانداراں  سنگ  باقاعدگی  نال  اجلاساں  غے    

رفت  نانہہ  يقينی  بنايو۔  ڈپٹی  کمشنر  نے  شہرياں  ور  زور  دتو  جے  وے     ذريعے  لگاتار  پيش 
حکومت  غی  سبسڈی  تيں فائدو  چائيں  تے  چهتاں  ور  چلن  آلا  سولر  سسٹم  نانہہ  اپنائيں۔انُہاں نے  گل  

کرتا  واں  اس  طرح  کہيو۔۔۔۔۔۔۔    
********************* 

WORLD  POPULATION  DAY 
غا  بارا  مانہہ  عوام  مانہہ  بيداری  2027عالمی  يوم  آبادی  گا  موقع  ور  اج  جموں  مانہہ  مردم شماری

پيدا  کرن  واسطے  آگاہی واک  غو  اہتمام  کيو  گيو۔اس  پروگرام  غو  انعقاد  چيف  سينس  افسر  غا  دفتر   
درست  آبادی  غو  اعدادو  شمار  ترقياتی    غی  جانب  تيں  کيو  گيو۔اس  موقع  ور  دسيو  گيو  کہ  

منصوباں  غی  بہتر  منصوبہ  بندی  واسطے  بہت  ضروری  ہے۔چيف  سينس  افسر  امت  شرما  نے  کہيو  
کہ  کہراں  غی  فہرست  سازی  غو  مرحلو  کاميابی  غے  نال  مکمل  ہو  چُکو  ہے۔  انُہاں  نے  دسيو  کہ   
برفانی  علاقاں  مانہہ  آبادی  غی  گنتی  ستمبر  تيں  ،  جدکہ  ميدانی  علاقاں  مانہہ  اگلے  سال  فروری    

تيں شروع  وے  غی۔انُہاں  نے  عوام  تيں  اپيل  کی  ہے  کہ  وه  مردم  شماری  غے  دوران  درست  
اس  بارے    غا  خواب  نانہہ  حقيقيت  بنايو  جاسکے۔  2047معلومات  فراہم  کريں  تانجے  وکست  بهارت 

 مزيد  گل  کرتا  واں   چيف  سينس  افسر  جموں کشمير  تے  لداخ،  امت  شرما  نے  اس  طرح  کہيو۔۔۔۔۔۔۔۔۔ 
********************* 

WEATHER 
محکمہ  موسميات  نے  اج  تيں  پورا  جموں  کشمير  مرکزی زير  انتظام  علاقہ    مانہہ  بارش  تے  گرج  

چمک  غا  تازه  سلسلہ   بارے   پيشن  گوئی  کی  ہے۔آکاشوانی  جموں  گا  نامہ  نگار  غے  مطابق   
  2محکمہ  موسميات  غو  کہنو  ہے  جے  اج  تے  پلک  جموں  کشمير  غا  کئی  علاقاں  مانہہ  ايک  يا
مقامات مرتبہ    گرج  چمک سنگ  بارش  ہوسکے۔  جموں  خطہ  غا  وادی  چناب  تے  پير  پنجال  غا  کُج  

ور پاری  بارش  تے  مختصر  وقت  واسطے  شديد  بارش  غو  وی  امکان  ظاہر  کيو  گيو  ہے۔خاص  کر   



تہاڑی  تے  سويرے  غے  وقت۔ محکمہ  موسميات  نے  خبردار  کيو  ہے  کہ  پاری  بارش  غے  باعث   
بعض  ، حساس  مقامات  ور  اچانک  سيلاب  ،مٹی  کهسکن تے   مٹی  گا  تودا  ، آسکيں۔اس بارے  مزيد   

 جانکاری  ديتا  واں  محکمہ  موسميات  غا  ڈائريکٹر  مختار  احمد  نے  اس  طرح  کہيو۔۔۔۔۔۔۔۔۔ 
************************ 
FOOTBALL  TRIALS 

   جمون کشمير  سپورٹس  کونسل  نے  اہل  کڑُياں  نانہہ  جموں  کشمير  يو  ٹی  غی  سب  وجنئير  فٹ  بال
ٹيم  واسطے  کهُلا  طور  ور  انتخاب  آلا  ٹرائيل  مانہہ  شرکت  کرن  غی  دعوت  دتی  ہے۔اس  ٹرائيل   

 مانہہ  چُنی  گئی   کڈيں 
AIFF  SUB  JUNIOR  GIRLS  NATIONAL  CHAMPIONSHIP 2026 

بجے  شروع  ويں    10جولائی  نانہہ  سويرے 13مانہہ  جموں  کشمير  غی  نمائندگی  کريں  گی۔  ٹرائيل  
گا۔  اہليت  گا  معيار  ور  پوری  اتُرن  آلی  کوہش  مند  کهڈارياں  نانہہ  ضروری  دستاويزات  غے  نال   
سٹيڈيم  ٹرف  پريڈ  گراونڈ  مانہہ  حاضر  ہون  گو  مشورو  دتو  گيو  ہے  سپورٹس  کونسل  نے  اس   

غی  فٹ  بال  کهڈارياں  غی  حوصلہ  افزائی  کی  ہے    موقع   تيں  فائدو  چان  واسطے  جموں  کشمير  بهر
تے کہيو  ہے  جے  خواہشمند  کُڑياں  اپنی  صلاحيتاں  غو  مطاہرو  کرسکيں۔    

 ٌ◌◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ◌ٌ******************** 
ANNOUNCEMENT 

 آکاشوانی  جموں  غی  طرفوں  بکه بکه زُمراں  واسطے درخواست طلب کی  گئی ہيں۔
آکاشوانی جموں غا علا قائی خبراں غا شعبہ غی طرفوں  پہاڑی زبان واسطے  عارضی نيوز ريڈر کم مترجم (  

اين آر ٹی) تے اسٹينو پينل غی تشکيل واسطے اہل اميدواراں تيں درخواست طلب کی گئی ہيں۔ درخواست 
ن ہونی  بہراں غے درميا 50تيں   21گزاراں غو جموں کشمير غو باشندوہونو ضروری ہے تے انُ غی عمر 

 لوڑے۔
اين آر ٹی واسطےامُيدوارغو کسی تسليم شده يونيورسٹی تيں گريجويٹ ہونو، پہاڑی زبان  ور پکڑ مضبوط    
رکهنوتے نشريات  واسطے عمده آوازغو ہونو لازمی ہے۔ جد کہ اسٹينو واسطےامُيدوارغو کسی تسليم شده 
تعليمی بورڈ تيں بارہويں جماعت پاس ہونو، پہاڑی زبان ور مہارت رکهنو اور کمپيوٹر ور پہاڑی زبان مانہہ 

الفاظ فی منٹ غی ٹائپنگ رفتار ہونو لازمی ہے۔  40تيں25  
خواہشمندامُيدوار اپنی درخواستاں غی  ہارڈ کاپی تمام مطلوبہ دستاويزات  نال ہيڈ آف نيوز، ريجنل نيوز يونٹ  

تک جمع کرا سکيں ۔2026جولائی  19ميں بزاتِ خُد اتار 180001آکاشوانی  پنج تيرتهی جموں پنِ کوڈ   
روپےجد کہ ايس سی، ايس ٹی تے او بی سی   355درخواست غی فيس جنرل زمره غاامُيدواراں واسطے

فيصد  جی ايس ٹی وی شامل ہے۔   18روپےمقرر کی گئی ہے، جس مانہہ  265زمره غاامُيدواراں واسطے
جہيڑو ايس بی آئی ہری ما   10582387126فيس پرسار بهارتی، آل انڈيا ريڈيو جموں غابينک خاطہ نمبر

 رکيٹ مانہہ ہے اسُ مانہہ آن لائن جمع کرا سکيں،جس غو آئی ايف سی کوڈ 
SBIN0000657 

ہے ۔ جس مانہہ فيس آدئيگی غی  سلپ ياه سکرين شاٹ  غی کاپی درخواست  سنگ لانو لا زمی ہے جس   
ہار تے  درخواست فارم آکاشوانی   غی ويب  ورٹرانزکشن آئی ڈی غو لکهيو ہونو لازمی ہے ۔ تفصيلی اشت

 سائٹ 
www.newsonair.gov.in 

غاآسامياں غا سيکشن  مانہہ   دستياب ہے۔مزيد معلومات  واسطےامُيدوار انِ نمبرات ور رابطو  کر سکيں    
۔9697177241ياه  01912546658۔نمبر اِس طرح ہيں ۔  

****************** 


